КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадок йылысь» Коми Республикаса Веськӧдлан котырлӧн 2005 во лӧддза-номъя тӧлысь 30 лунся 175 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадок йылысь» Коми Республикаса Веськӧдлан котырлӧн 2005 во лӧддза-номъя тӧлысь 30 лунся 175 №-а шуӧмӧ вежсьӧмъяс содтӧд серти.  

2. Тайӧ шуӧмыс вынсялӧ сійӧс официальнӧя йӧзӧдан лунсянь. 

Коми Республикалӧн Веськӧдлан котырса

Веськӧдлысьӧс Медводдза вежысь                                                Л. Максимова

Сыктывкар

2016 вося вӧльгым тӧлысь 22 лун

545 №
Коми Республикаса Веськӧдлан котырлӧн

2016 во вӧльгым тӧлысь 22 лунся 545 №-а шуӧм дорӧ

СОДТӦД

«Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадок йылысь» Коми Республикаса Веськӧдлан котырлӧн 2005 во лӧддза-номъя тӧлысь 30 лунся 175 №-а шуӧмӧ пыртӧм
ВЕЖСЬӦМЪЯС
«Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадок йылысь» Коми Республикаса Веськӧдлан котырлӧн 2005 во лӧддза-номъя тӧлысь 30 лунся 175 №-а шуӧмын: 
1. 2 пункт гижны тадзи: 

«2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти координируйтӧ Коми Республикаса олӧмӧ пӧртысь власьт органъяслысь эмбур кузя йитчан юкӧнын канму политика збыльмӧдӧмын уджсӧ.».
2. Коми Республикаса канму эмбурлысь реестр нуӧдан да сэтчӧ пыртӧм юӧръяссӧ сетан пӧрадокын, мый вынсьӧдӧма шуӧмӧн (содтӧд): 
1) 2 пунктын «тӧдмӧгъяс» кыв вежны «ӧткодялан тӧдмӧгъяс (водзӧ — тӧдмӧгъяс)» кывъясӧн; 

2) 5 пункт гижны тадзи:

«5. Реестрсӧ нуӧдӧ Коми Республикаса эмбур да му йитӧдъяс министерство (водзӧ — Министерство) магнита носительясын «Коми Республикаса канму эмбур да муниципальнӧй эмбур объектъяс учётӧ босьтӧм да наӧн веськӧдлӧм» автоматизируйтӧм системаӧн (водзӧ — АСУС система) вӧдитчӧмӧн да реестр нуӧдӧмыс артмӧ объектъяс да на йылысь тӧдмӧгъяс пыртӧмысь, объектъяс йылысь тӧдмӧгъяс вежӧмысь да реестрысь объектъяссӧ киритӧмысь. 

Реестрӧ объектсӧ пыртӧ, реестрӧ вежсьӧмъяс пыртӧ, реестрысь объектсӧ киритӧ Министерство тайӧ Пӧрадокӧн урчитӧм документъяс подув вылын АСУС системаын «Эмбур учётӧ босьтан карта» компонентаӧн вӧдитчӧмӧн.»;

3) 6 пунктын:

а) медводдза абзац гижны тадзи:

«6. Реестрӧ объектъяс да на йылысь тӧдмӧгъяс пыртӧм вылӧ Коми Республикаса канму ӧтувъя предприятиеяс, Коми Республикаса канму сьӧмкуд учреждениеяс, Коми Республикаса канму казённӧй учреждениеяс, Коми Республикаса канму асшӧрлуна учреждениеяс, Коми Республикаса канму казённӧй предприятиеяс, Коми Республикаса канму власьт органъяс, кутшӧмъяс вӧдитчӧны Коми Республикаса эмбурӧн, (водзӧ — Организацияяс) сетӧны Министерствоӧ:»;

б) «а» пунктулын «юридическӧй кывкутысьлӧн» кывъяс вежны «Организациялӧн» кывйӧн; 

в) «б» пунктув гижны тадзи:

«б) Коми Республикаса канму эмбур учётӧ босьтан картаяс формаяс серти, кутшӧмъясӧс вынсьӧдӧма Министерствоӧн, кутшӧмъясӧс йӧзӧдӧма «Ӧтуввез» юӧртан да телекоммуникационнӧй везйын Министерстволӧн официальнӧй сайтын, тайӧ формаяссӧ вынсьӧдан лунсянь 5 календарнӧй лун чӧж;»;

г) «в» пунктулын:

витӧд да квайтӧд абзацъясын «предприятиеса» кыв вежны «Организацияса» кывйӧн; 

сизимӧд абзацын «инӧд канмусянь пасйӧм йылысь эскӧдангижӧдъяс» кывъяс вежны «Вӧрзьӧдтӧм эмбур вылӧ инӧдъяслӧн да накӧд сделкаяслӧн ӧтувъя канму реестрысь выпискаяс» кывъясӧн; 

ӧкмысӧд абзацын «мыччӧдъяссӧ;» кыв вежны «мыччӧдъяссӧ.» кывйӧн; 

д) дасӧд абзац гижны тадзи:

«Индӧм документъяссӧ сетӧны содтӧд письмӧӧн сетӧм документъяслысь лыддьӧг, а сідзжӧ збыльмӧдысьлысь ов, ним, вич (эм кӧ) да йитчан телефон номер индӧмӧн.»;
4) содтыны татшӧм сюрӧса 61 пункт:

«61. Тайӧ Пӧрадоклӧн 6, 12 и 122 пунктъясын индӧм документъяс сетігӧн ӧтпырйӧ Организацияяс пыртӧны объектъяссӧ, на йылысь тӧдмӧгъяссӧ, вежӧны объектъяс йылысь тӧдмӧгъяссӧ да киритӧны реестрысь объектъяссӧ АСУС системаын «Эмбур учётӧ босьтан карта» компонентаӧн вӧдитчӧмӧн да сетӧны Министерствоӧ гижӧм компонентасӧ.»;

5) 7 пункт гижны тадзи:
«7. Министерство пасйӧ тайӧ Пӧрадоклӧн 6 пунктын индӧм шыӧдчӧмсӧ да документъяссӧ налӧн воан лунӧ да налӧн воан лунсянь 30 календарнӧй лун чӧжӧн видлалӧ сетӧм документъяссӧ сы серти, лӧсялӧны-ӧ найӧ тайӧ Пӧрадоклӧн положениеяслы, пыртӧ реестрӧ объектъяссӧ либӧ на йылысь тӧдмӧгъяссӧ либӧ ыстӧ Организацияясӧ гижӧда уведомление  реестрӧ объектъяссӧ да на йылысь тӧдмӧгъяссӧ пыртӧмын ӧткажитӧм йылысь ӧткажитан помкаяссӧ индӧмӧн.»;
6) 9 пунктын:

а) медводдза абзац гижны тадзи:

«9. Сетӧм документъяс видлалан кывкӧртӧдъяс серти реестрӧ объектъяссӧ да на йылысь тӧдмӧгъяссӧ пыртӧмын ӧткажитан помкаясӧн лоӧны:»;
 б) коймӧд абзац гижны тадзи:
«б) тайӧ Пӧрадоклӧн 6 пунктын индӧм документъяссӧ сетӧма абу тырвыйӧ да (либӧ) найӧс оформитӧм вылӧ урчитӧм корӧмъяс торкалӧмӧн.»;
в) нёльӧд абзац гижны тадзи: 

 «Организацияяс вермӧны мӧдысь шыӧдчыны Министерствоӧ помкаяс бырӧдӧм бӧрын, кутшӧмъясӧс индӧма тайӧ пунктлӧн «б» пунктулын да кутшӧмъяс лоины ӧткажитӧмлы помкаясӧн, тайӧ Пӧрадокӧн урчитӧм пӧрадок серти.»;
7) 10 пункт киритны;

8)  11 пункт гижны тадзи:

«11. Реестрӧ объектъяссӧ да на йылысь тӧдмӧгъяссӧ пыртігӧн вӧрзьӧдтӧм эмбурлы Министерство сетӧ объектлысь ӧткодялан номер да Министерствоӧ документъяс воан лунсянь 30 календарнӧй лунысь оз сёрджык Организациялы ыстӧ реестрӧ объектъяссӧ да на йылысь тӧдмӧгъяссӧ пыртӧм йылысь гижӧда уведомление.»;
9)  12 пункт гижны тадзи:

«12. Реестрӧ вежсьӧмъяс пыртӧм вылӧ Организацияяс отчётнӧй квартал бӧрын мунысь 30 календарнӧй лун чӧжӧн сетӧны Министерствоӧ: 

1) Коми Республикаса канму эмбур учётӧ босьтан карта формаяс серти, кутшӧмъясӧс вынсьӧдӧма Министерство, кутшӧмъясӧс пуктӧма «Ӧтуввез» юӧртан да телекоммуникационнӧй везйын Министерстволӧн официальнӧй сайтын тайӧ формаяссӧ вынсьӧдӧмсянь 5 календарнӧй лун чӧжӧн;  

2) уполномочитӧм организацияяслӧн справкаяс, мукӧд документ сы йылысь, мый некыдзи лӧсьӧдны объект вылӧ техническӧй документация, сы вӧсна мый объектыс оз пыр (оз вермы пырны) вӧрзьӧдтӧм эмбур объектъясӧ, либӧ объект вылӧ инӧд урчитӧм пӧрадок серти канмусянь пасйӧмын ӧткажитӧм йылысь помшуӧм, сы вӧсна мый объектыс оз пыр (оз вермы пырны) вӧрзьӧдтӧм объектъясӧ, - сэк, кор вӧрзьӧдтӧм эмбур объект сикассӧ вежӧны вӧрзьӧдана эмбур вылӧ;  

3) объект йылысь мукӧд тӧдмӧг вежӧмсӧ эскӧдысь документъяс, - тайӧ пунктлӧн 2 пунктулын абу индӧм лоӧмторъяс дырйи. 

Индӧм документъяссӧ сетӧны содтӧд письмӧӧн сетӧм документ лыддьӧгсӧ, збыльмӧдысьлысь ов, ним, вичсӧ (эм кӧ) да йитчан телефон номерсӧ индӧмӧн.»;

10) содтыны татшӧм сюрӧса 121 – 123 пунктъяс:

«121. Министерство пасйӧ тайӧ Пӧрадоклӧн 12 пунктын индӧм документъяссӧ налӧн воан лунӧ да Министерствоӧ документъяс воан лунсянь 30 календарнӧй лун чӧж видлалӧ сетӧм документъяссӧ сы серти, лӧсялӧны-ӧ найӧ тайӧ Пӧрадоклӧн положениеяслы, видлалӧмлӧн кывкӧртӧдъяс серти пыртӧ реестрӧ вежсьӧмъяс либӧ ыстӧ организациялы реестрӧ вежсьӧмъяс пыртӧмын ӧткажитӧм йылысь гижӧда уведомление ӧткажитан помкаяссӧ индӧмӧн. 

Сетӧм документъяссӧ видлалан кывкӧртӧдъяс серти реестрӧ вежсьӧмъяс пыртӧмын ӧткажитӧм вылӧ подувъясӧн лоӧны: 

а) тайӧ Пӧрадоклӧн 12 пунктын индӧм документъяс абу тырвыйӧ да (либӧ) найӧс оформитӧм вылӧ урчитӧм корӧмъяс торкалӧмӧн сетӧм. 
б)
объект йылысь тӧдмӧгъяс вежӧм эскӧдтӧм документъяс сетӧм. 

Реестрӧ вежсьӧмъяс пыртігӧн Организациялы Министерствоӧ документъяс воан лунсянь 30 календарнӧй лун чӧжӧн ыстӧны реестрӧ вежсьӧмъяс пыртӧм йылысь гижӧда уведомление. 
Организацияяс вермӧны мӧдысь шыӧдчыны Министерствоӧ помкаяссӧ бырӧдӧм бӧрын, кутшӧмъяс лоины реестрӧ вежсьӧмъяс пыртӧмын ӧткажитан подулӧн, тайӧ Пӧрадокӧн урчитӧм пӧрадок серти. 
122. Реестрысь объектсӧ киритӧм вылӧ Организацияяс отчётнӧй квартал бӧрын мунысь 30 календарнӧй лун чӧжӧн сетӧны Министерствоӧ: 

1) документъяс, кутшӧмъяс эскӧдӧны объект спишитӧмсӧ Коми Республикаса канму эмбур спишитан пӧрадок серти, кутшӧмӧс вынсьӧдӧма Министерство тшӧктӧдӧн, - объектсӧ спишитігӧн; 

2) документъяс, кутшӧмъяс эскӧдӧны, мый объект вылӧ бырӧ Коми Республикаса канму эмбур инӧд, - тайӧ пунктлӧн 1 пунктулын индытӧм мукӧдтор дырйи.  
Индӧм документъяссӧ сетӧны содтӧд письмӧӧн сетӧм документ лыддьӧгсӧ, збыльмӧдысьлысь ов, ним, вич (эм кӧ) да йитчан телефон номер индӧмӧн. 

Министерство пасйӧ тайӧ пунктын индӧм документъяссӧ налӧн воан лунӧ да Министерствоӧ документъяс воан лунсянь 30 календарнӧй лун чӧж видлалӧ сетӧм документъяссӧ сы серти, лӧсялӧны-ӧ найӧ тайӧ Пӧрадоклӧн положениеяслы, видлалӧмлӧн кывкӧртӧдъяс серти киритӧ реестрысь объектъяссӧ либӧ ыстӧ Организациялы реестрысь объектсӧ киритӧмын ӧткажитӧм йылысь гижӧда уведомление ӧткажитан помкаяссӧ индӧмӧн. 

Реестрысь объектсӧ киритӧмын ӧткажитӧны сэк, кор оз сетны тайӧ пунктын индӧм документъяссӧ.  
Организацияяс вермӧны мӧдысь шыӧдчыны Министерствоӧ помкаяссӧ бырӧдӧм бӧрын, кутшӧмъяс лоины реестрӧ вежсьӧмъяс пыртӧмын ӧткажитан подулӧн, тайӧ Пӧрадокӧн урчитӧм пӧрадок серти. 
Реестрысь объектсӧ киритігӧн Организациялы Министерствоӧ документъяс воан лунсянь 30 календарнӧй лун чӧжӧн ыстӧны гижӧда уведомление. 

Реестрысь киритӧм объектъяс йылысь тӧдмӧгъяссӧ нуӧны архивӧ, кутшӧмӧс видзӧны магнита носительын тайӧ пунктлӧн витӧд абзацын урчитӧм кадколаст чӧж.  

123. Коми Республикаса Канму Казна артмӧдысь объектъяссӧ реестрысь киритӧ Министерство тайӧ объектъяссӧ спишитӧм йылысь помшуӧмъяс подув вылын, кутшӧмъясӧс примитӧма Министерство Коми Республикаса канму эмбур спишитан пӧрадок серти, кутшӧмӧс вынсьӧдӧма Министерство тшӧктӧдӧн, тайӧ помшуӧмсӧ примитан лунсянь 5 календарнӧй лун чӧжӧн. 

Коми Республикаса Канму Казна артмӧдысь объектъяс йылысь, кутшӧмъясӧс киритӧны реестрысь, тӧдмӧгъяссӧ сетӧны архивӧ, кутшӧмӧс видзӧны магнита носительын тайӧ пунктлӧн медводдза абзацын индӧм кадколаст чӧж.»;

11) 13 пунктса медводдза абзацын, 15 пунктса медводдза, мӧд да нёльӧд абзацъясын «Коми Республикаса эмбур агентство» кывъяс лӧсялана вежлӧгын вежны «Министерство» кывйӧн лӧсялана вежлӧгын. 

